
6.0 Pendahuluan

Bab ini memberi fokus kepada graduan Sarjana 2007 yang melanjutkan pengajian setelah
tamat pengajian. Daripada jumlah 7,039 responden peringkat Sarjana, 19.4 peratus
menyatakan mereka menyambung pengajian selepas tamat pengajian. Peratusan graduan
yang melanjutkan pengajian dalam kalangan graduan IPTS ialah 38.2 peratus dan 18.9
peratus bagi graduan IPTA. Dari sudut gender, bilangan graduan lelaki yang melanjutkan
pengajian adalah lebih tinggi daripada graduan perempuan (Jadual 6.1).

6.1 Mod Melanjutkan Pengajian Graduan Sarjana 2007

Majoriti  (60.9%) graduan Sarjana melanjutkan pengajian secara sepenuh masa.
Sebahagian lagi mengikuti pengajian mereka secara separuh masa (25.6%), pengajian
jarak jauh (12.8%) dan pelbagai cara lain (1.5%). Corak yang sama juga ditunjukkan oleh
graduan IPTA dalam mod pengajian mereka. Bagi IPTS pula, peratus graduan yang
memilih mod sepenuh masa dan separuh masa adalah lebih kecil, masing-masing 46.5
peratus dan 37.3 peratus (Jadual 6.2).

6.2 Peringkat Pengajian Graduan Sarjana 2007 yang Melanjutkan Pengajian

Majoriti (88.7%) graduan Sarjana meneruskan pengajian ke peringkat Doktor Falsafah
(Ph.D) dan sebahagian kecilnya yang mengikuti program kelayakan profesional (1.3%),
kursus pendek (0.7%) dan sijil (0.7%). Taburan peratusan bagi graduan Sarjana IPTA dan
IPTS didapati mempunyai corak yang sama seperti corak keseluruhan iaitu majoriti graduan
(melebihi 85%) melanjutkan pengajian ke peringkat Ph.D (Jadual 6.3).

6.3 Institusi Pilihan Graduan Sarjana 2007 Melanjutkan Pengajian

Sebahagian besar graduan Sarjana (70.2%) memilih IPTA sebagai institusi utama untuk
melanjutkan pengajian, 25.4 peratus melanjutkan pengajian di institusi luar negara.
Manakala graduan IPTS, 59.1 peratus melanjutkan pengajian di institusi swasta, 31.8
peratus di universiti awam dan 9.1 peratus di institusi luar negara (Jadual 6.4a).

Majoriti graduan bagi kelima-lima bidang pengajian utama memilih IPTA sebagai
institusi untuk melanjutkan pengajian dengan peratusan masing-masing melebihi 55 peratus
dan peratusan tertinggi ialah graduan dalam bidang Pendidikan (78.1%), diikuti Sastera &
Sains Sosial (76.9%), Teknologi Maklumat & Komunikasi (68.3%), Sains (61%) dan Teknikal
(55%). Graduan bidang Teknikal mencatatkan peratusan tertinggi (44%) yang menjadikan
institusi luar negara sebagai pilihan untuk melanjutkan pengajian dan diikuti bidang Sains
(37.5%), Teknologi Maklumat & Komunikasi (30.5%), Sastera & Sains Sosial (19.7%) dan
Pendidikan sebanyak 10.3 peratus (Jadual 6.4b).

6.4 Perkaitan Bidang Pengajian Sekarang dengan Sebelumnya bagi Graduan
Sarjana 2007 yang Melanjutkan Pengajian

Majoriti graduan (84.2%) memilih untuk meneruskan pengajian dalam bidang yang sama
atau berkaitan dengan sebelumnya. Mengikut IPT, 84.9 peratus graduan IPTA dan 81.8
peratus graduan IPTS meneruskan pengajian dalam bidang yang sama seperti sebelumnya
(Jadual 6.5).

6.5 Sebab-sebab Graduan Sarjana 2007 Melanjutkan Pengajian

Sebab utama yang mendorong graduan melanjutkan pengajian ialah minat yang mendalam
mencari ilmu (47.8%). Sebab-sebab lain yang diberikan ialah untuk meningkatkan tahap
kelayakan akademik (34.4%) dan mendapatkan prospek kerjaya yang lebih baik (10.9%).
Dari segi gender pula, graduan IPTA dan IPTS tidak menunjukkan perbezaan yang ketara
dalam memberikan sebab-sebab mereka melanjutkan pengajian (Jadual 6.6).

6.6 Penaja Pengajian Graduan Sarjana 2007 yang Melanjutkan Pengajian

Sebahagian besar (39.1%) graduan Sarjana membiayai pengajian mereka secara
Persendirian. Manakala Kementerian Pengajian Tinggi merupakan pembiaya kedua
terbesar (13.2%), diikuti JPA (12.2%) dan Kementerian Pelajaran Malaysia (10.8%).
Selebihnya (24.7%) mendapat pembiayaan melalui pelbagai cara. Bagi graduan Sarjana
IPTA, sebanyak 38.3 peratus melanjutkan pengajian mereka menggunakan pembiayaan
sendiri, begitu juga 56.1 peratus bagi graduan IPTS (Jadual 6.7).

